
ANNOTATSIYA 
Mazkur maqolada O’zbekistonda ekologik turizmning shakllanishi va rivojlanish jarayonlari 

tahlil qilinadi. Ekoturizm tushunchasining nazariy asoslari, uning asosiy tamoyillari hamda xorijiy 
va mahalliy olimlarning ilmiy qarashlari yoritiladi. Tadqiqotda ekoturizmning tabiiy hududlarni 
muhofaza qilish, ekologik madaniyatni oshirish va mahalliy aholining ijtimoiy-iqtisodiy 
farovonligini ta’minlashdagi o‘rni asoslab beriladi. So‘rovnoma va tahliliy ma’lumotlar asosida 
sohadagi mavjud muammolar, infratuzilma yetishmovchiligi hamda foydalanilmayotgan 
imkoniyatlar aniqlanib, O‘zbekistonda barqaror ekoturizm siyosatini shakllantirish zarurligi ilmiy 
jihatdan asoslanadi. 

Kalit so‘zlar: ekologik turizm, barqaror rivojlanish, tabiiy resurslar, muhofaza etiladigan 
hududlar, ekologik madaniyat, mahalliy aholi, O‘zbekiston. 

ЭКОЛОГИЧЕСКИЙ ТУРИЗМ В УЗБЕКИСТАНЕ: СОВРЕМЕННОЕ СОСТОЯНИЕ, 

ПОТЕНЦИАЛ И ПЕРСПЕКТИВЫ УСТОЙЧИВОГО РАЗВИТИЯ 
 

АННОТАЦИЯ 
В статье анализируются особенности формирования и развития экологического 

туризма в Республике Узбекистан в условиях активной трансформации туристической 
отрасли. Рассматриваются теоретические подходы к понятию экотуризма, его основные 
принципы и функции, а также взгляды зарубежных и отечественных исследователей. Особое 
внимание уделено роли экотуризма в сохранении природных территорий, повышении 
экологической культуры населения и поддержке социально-экономического развития 
регионов. На основе аналитических и социологических данных выявляются существующие 

проблемы и нереализованный потенциал экотуризма, а также обосновывается необходимость 
формирования устойчивой государственной политики в данной сфере. 

Ключевые слова: экологический туризм, устойчивое развитие, природные ресурсы, 
охраняемые территории, туристическая инфраструктура, Узбекистан. 

Phd student 

ECOTOURISM IN UZBEKISTAN: CURRENT STATE, POTENTIAL, AND 

PROSPECTS FOR SUSTAINABLE DEVELOPMENT 
ANNOTATION 

The article examines the formation and development of ecotourism in Uzbekistan amid the 
rapid growth of the national tourism sector. The study explores theoretical interpretations of 
ecotourism, its core principles, and its role in environmental conservation and community 
development. Particular attention is given to the economic, social, and ecological impacts of 
ecotourism, as well as its contribution to sustainable regional development. Based on analytical and 
survey data, the paper identifies existing challenges, infrastructure limitations, and untapped 
opportunities, emphasizing the need for an integrated and sustainable ecotourism policy in 
Uzbekistan. 

Index Terms: Keywords: ecotourism, sustainable tourism, environmental protection, natural 
heritage, local communities, Uzbekistan. 

  
1.Dolzarbligi: 
O‘zbekistonda turizmning uchta asosiy turi mavjud: kirish, chiqish va ichki turizm. Kirish 

va ichki turizmga asosiy va maxsus turistik mahsulotlar kiradi: turistik diqqatga sazovor joylarga 
ekskursiyalar; mehmonxonalar, dam olish maskanlari, kurortlar, sanatoriylar, sayyohlik qishloqlari, 
uy-lagerlar, lagerlarda joylashtirish; milliy taomlar va vinolarni tatib ko'rish; festivallar va bayram 
tadbirlarida ishtirok etish; mamlakat bo'ylab qulay harakat. So‘nggi yillarda O‘zbekistonda turizm 
sohasi jadal rivojlanmoqda. Xususan, ekologik turizm — ya’ni ekoturizm yo‘nalishi xalqaro 
miqyosda dolzarb mavzuga aylanib ulgurgan. Ekoturizm — bu tabiiy hududlarda sayohat qilish 
orqali tabiatni saqlash, mahalliy aholi hayotini qo‘llab-quvvatlash va ekologik ongni rivojlantirishga 
xizmat qiluvchi turizm turi hisoblanadi. Ushbu maqolada ekoturizmning O‘zbekiston iqtisodiyoti, 
atrof-muhit va jamiyatga ta’siri tahlil qilinadi. Ekoturizm tushunchasi va uning asosiy prinsiplari 
Ekoturizm – bu shunchaki tabiat qo‘ynida sayr qilish emas, balki o‘zida chuqur ma’naviy va 
ijtimoiy mas’uliyatni mujassam etgan faoliyat turidir. [1] 

2.Metodlar va o’rganilganlik darajasi: 
Bugungi kunda dolzarb vazifalardan biri tabiiy muhitni saqlash masalalarini hal qilishga 

yangicha yo‘nalishlarni ishlab chiqishdir. Bunday yondashuvni kompleks darajada murakkab 
ijtimoiy-iqtisodiy va ekologik tizim sifatida qaralishi muhimdir.[2] Ekologik turizm tabiiy 
turizmning insonlam i birlashtiruvchi ilmiy-tadqiqot maqsadlaridagi turlaridan biridir. Unda 
turistlarning qiziqishlari atrof-m uhit tabiati va ularni saqlash bilan olib borilmog‘i kerak. 
Turizmning ushbu turida qo‘riqlanayotgan tabiat hududlari kutubxonasi alohida o‘rin tutadi. 
Shunday qilib, ekologik turizm q at’iy maxsus turdagi, ilm iy-tadqiqot maqsadlaridagi xizmat 
turidir. [3] 

XX asrning 80-yillarida «Sputnik» Xalqaro yoshlar turizm byurosi ekoturizm predmeti — 
atrof-muhitga minimal darajada ta’sir etish va sayyohning ekologik madaniyatini shakllantirish, deb 
hisoblagan. Bunday amaliy faoliyatga, tadqiqot cmas predmet sifatida qaralgan.  

G.S. Gujin, M.Yu. Belikov, E.V. Klimenko (1997) ekoturizmning tadqiqot predmeti — atrof-
muhitni muhofaza qilishga qaratilgan ilmiy bilish jarayoni deb bilganlar. Xalqaro ekoturizm 
tashkiloti (TIES) Atrof-muhitni muhofaza qilish va mahalliy aholining farovonligini saqlash 
ekoturizm predmeti bo‘la olishini ta’kidlaydi. Kanada atrof-muhitni muhofaza qilish bo‘yicha 

Maslahat kengashi ta’rifiga ko'ra ekoturizmning predmeti — tabiatni o'rganish va mahalliy 
aholining xohish-irodasini inobatga oluvchi ekoturizmni saqlashga qaratilgan tadqiqot deydi. Ushbu 
fikrni V.V. Xrabavchenko (2003) ham ma’qullaydi. M.I. Yegorenko (2003) ekoturizm predmetiga 
ekoturistik obyektlarga ekologik ta’ lim, targ‘ibot, tarbiya masalasiga qaratilgan amaliy va ilmiy 
faoliyat deb qaraydi. U ekoturizmni ko‘proq o‘quv predmeti sifatida tadqiq qilgan. [4] 

3.Тадкикот натижалари: 
O‘zbekistonda sayohat va dam olishning barcha turlarini sport, etnik, yoshlar, ekologik, 

gastronomik, tibbiy, madaniy, tadbir, ziyorat, adabiy, qishki, velosport va boshqa turizm turlariga 
bo‘lish mumkin, ularning ayrimlari uchun mavsumiylik, bu yo'nalishni tanlashda e'tiborga olish 
kerak. O‘zbekistonga kelgan sayyohlar o‘z maqsadlari va yil uchun rejalashtirilgan byudjetga 
muvofiq, yolg‘iz, do‘stlari yoki oilasi bilan yoki sayohatchilarni oldindan rejalashtirilgan marshrut 
bo‘ylab qiziqarli va hayajonli joylarga olib boradigan gid bilan sayohat qiladilar. sayohat. [5] 

Ekoturizmning bu turi tabiatda dam olish va harakatlanishda barcha faol sarguzasht turlarni 
o'z tarkibiga oladi. Bu turlar quyidagilar hisoblanadi: alpinizm, qoyatoshlar ekoturizmi, muzlarda 
yurish va chiqish, spelioturizm, tog' va piyoda harakatlanish ekoturizmi, suv ekoturizmi, chang'i va 
togʻ chang'i ekoturizmi, dayving. Bu turizm turlari yaqin vaqtlardan boshlab ommaviylasha 
boshladi va turizmda ekstremal turizm turlari deb ham atala boshlandi.  

Ekologik turizm (ekoturizm) dunyo miqyosida tabiiy hududlarni saqlash va ularni barqaror 
ravishda rivojlantirishga imkon yaratadigan bir qator strategiyalardan biridir. Ekoturizmning asosiy 
maqsadi — tabiiy va madaniy merosni saqlash hamda mahalliy aholining iqtisodiy farovonligini 
oshirishdir. Tabiiy hududlar, ayniqsa, milliy bog‘lar, qo‘riqlanadigan hududlar va biosfera 
hududlari, ekologik turizmning asosiy resurslarini tashkil etadi. [6, B.398] 

Tadqiqot natijalari shuni ko‘rsatadiki, ekoturizm sohasida O‘zbekistonda katta salohiyat  
mavjud, ammo bu salohiyatdan to‘liq foydalanilmayapti. Ko‘plab tabiiy hududlar ekoturizm uchun 
mos bo‘lsa-da, zarur infratuzilma, axborot ta’minoti va ekologik nazorat yetarli 
emas.So‘rovnomalar asosida aniqlanishicha, sayyohlarning 65 foizi ekologik toza, tabiat bilan 
uyg‘un sayohatga qiziqadi. Aholining 72 foizi esa mahalliy ekoturistik loyihalarda ishtirok etishga 
tayyor. Bu esa mahalliy resurslarni safarbar qilish imkoniyatini ochadi.Milliy bog‘lar (Chotqol, 
Zomin, Hissar) va qo‘riqxonalarda ekologik tur yo‘laklari, biologik  xilma-xillikni  namoyish  
etuvchi  markazlar tashkil etilishi sayyohlar sonini oshirish bilan birga, tabiatni asrashga ham 
xizmat qilmoqda. Shu bilan birga,  barqaror  turizm  siyosati  yo‘qligi  ekoturizmning  rivojlanishiga  
to‘sqinlik qilmoqda.Ekoturizm orqali mahalliy iqtisodiyotga hissa qo‘shish mumkin: bu orqali 
yangi ish o‘rinlari yaratiladi, ekologik xizmatlar ko‘rsatiladi va turizm daromadlari adolatli 
taqsimlanadi. Bu esa ijtimoiy-iqtisodiy farovonlikni oshiradi va atrof-muhit muhofazasiga hissa 
qo‘shadi. [7, B.265] 

